
Inatsisartut suleriaasiat § 37 malillugu, immikkoortoq 1 naapertorlugu matumuuna Naalakkersu-

isunut apeqqut imaattoq saqqummiuppara: 

Naalakkersuisunut apeqqut: 

 

1. Siunissaq qaninnerusoq aammalu siunissaq ungasinnerusoq eqqarsaatigalugu 

Upernavimmiit nunaqarfiinut aammalu nunaqarfiit akornanni silaannakkut 

imaatigullu ilaasunik angallassinermi pitsanngorsaanissamik pilersaaruteqartoqarpa? 

 

2. Umiarsuaq sinersortaat ussassaarutitigut kitaa tamaat angallvigalugu 

ussassaarutigisartagaat aallaavigalugu Ilulissanuinnaq killittarmat, Upernavimmut 

aasaanerani ilaasortaatip angallassisalernissaanut Naalakkersuisut pilersaaruteqarpat? 

(Inatsisartunut ilaasortaq, Jens Napãtôk´, Partii Naleraq) 

Tunngavilersuut: 

Ukiuunerani sila qaammassaarnerani Upernavimmiit nunaqarfinnut silaannakkut angallanneq 

ilungersunarluinnartumik inissisimalersarnera peqqutigalugu ukiornissaa utaqqeqqinnagu 

aaqqiisoqarnissaanik iliuuseqartoqartariaqarmat, matumuuna nunaqarfiit akornanni silaannakkut 

ilaasunik angallassinermi pitsanngorsaanissamik ujartuillunga pilersaarutaasunik pilersaarusiortoqa-

lereertoqartariaqarmat apeqquteqarpunga. 

Imaatigut ilaasunik angallassineq kujataani qeqertarsuup tunuanilu aaqqissuunneqarsimasumut 

assigusumik Upernaviup nunaqarfiisa akornanni pisariaqartsitilluinnarneq annertummat ilanngullugu 

paaserusuppara pilersaaruteqartoqarnersoq aammalu arlaatigut iliuuseqalersaartoqarsinnaanersoq 

Naalakkersuisut tungaanniit innuttaasut atugaat ajorluinnartut pitsanngorsarnissaanut isorliunerusuni. 

Umiarsuarmik ilaasortaammik Upernaviup tikittalernissaanut pilersaarusiortoqassappat qanoq 

naleqassava? Aammalu pissusissamisuunngila Upernavimmut sinersortaatip aasaanerani 

tikittalernissaanut iliuuseqartoqartoqarnissaa? 

 

Apeqqutit ullut suliffiit qulit qaangiutsinnagit akineqarnissaat kissaatigaara 

